
Dieđut Brukerplan (geavahanplána) logahallamii


Dán diehtoreivve leat don ožžon danne go gielda gos ásat fargga logahallá dieđuid du birra Brukerplanii (geavahanplánii).
Mii Brukerplan lea?
Brukerplan lea dearvvašvuođaregisttar mas leat dieđut sin birra geain leat gárrenmirkováttisvuođat ja/dahje psyhkalaš  dearvvašvuođaváttisvuođat ja geat vuostáiváldet gieldda bálvalusaid. 
Gildii lea Brukerplan reaidu mii addá dieđuid dasa makkár dárbbut leat sis geain leat gárrenmirkováttisvuođat ja/dahje psyhkalaš dearvvašvuođaváttisvuođat. Brukerplan dieđut adnojit plánedettiin guđe bálvalusaid gielda galgá boahttevuođas fállat. 
Brukerplanas dássádaddat dieđuid buot čálihuvvon bálvalusvuostáiváldiid birra, oažžun dihtii oppalašgova gieldda čohkkejuvvon dárbbus. Brukerplanii logahallan ii geavahuvvo du ovttaskas čuovvoleapmái maŋŋil, iige váikkut dasa guđe bálvalusaid gielddas vuostáiválddát.
Makkár dieđuid logahallat du birra? 
Dieđut mat du birra logahallojit Brukerplanii, leat sin árvvoštallama vuođul geat du dovdet buoremusat dan bálvalusas mii dutnje sáddii dán reivve. Dieđut leat guovttigaskasaččat. Namma ja čujuhus eai logahallo. Riegádannummar logahallojuvvo gaskaboddosaččat.  
Čuovvovaš dieđut logahallojit Brukerplanii:
· Duogášdieđut nugo riegádanbeaivi, sohkabealli, riegádanriika, oahppu ja bargoduogáš
· Dieđut dan birra ahte ásat go okto dahje earáiguin ovttas 
· Dieđut mánáin ávvira atnima birra
· Árvvoštallan du eallindili birra, oktan ruhtadiliin, ulbmillaš doaimmaiguin, ássandiliin, fysalaš dearvvašvuođain, psyhkalaš dearvvašvuođain, gárrenmirkogeavahemiin, sosiála doaibmamiin ja fierpmádagain
· Gieldda bálvalusaid maid leat maŋimuš jagi áigge vuostáiváldán
· Gieldda bálvalusaid maid soaittát dárbbašit boahtte jagis
· Geat gielddas leat logahallama dahkan
Guđelágan vuoigatvuođat leat dus?
Dus lea: 
· Vuoigatvuohta várret iežat vuostá Brukerplan logahallama. 
· Vuoigatvuohta geahččat maid du birra lea logahallan.  
· Vuoigatvuohta divuhahttit boasttudieđuid du iežat birra. 
· Vuoigatvuohta sihtat sihkkut dieđuid du birra.
  
Dieđit dan bálvalussii mii dutnje dán reivve attii jus áiggožat iežat várret, dahje atnit ovtta du eará vuoigatvuođain. It dárbbaš muitalit manne dáhtošit vuoigatvuođaidat geavahit. Vuoigatvuođaid geavaheapmi ii váikkut du ja gieldda gaskasaš ovttasbarggu.  
Leatgo gieskat vuostáiváldán dán diehtojuohkinreivve eará bálvalusas? Jus dus lea oktavuohta gieldda máŋgga bálvalusaiguin, de sáhttet máŋga bálvalusa dutnje sáddet diehtojuohkinreivve, ja logahallet dieđuid du birra. Jus áiggožit várret, de lea doarvái dieđihit ovtta daid bálvalusaide main dus lea oktavuohta. Jus áiggožit atnit daid eará vuoigatvuođaid, de fertet dieđihit juohke áidna bálvalussii mii dutnje lea reivve sádden. Dušše dat bálvalus mii lea du birra dieđuid logahallan, sáhttá du diktit geahččat, divvut dahje sihkkut dieđuid maid du birra lea logahallan. Dát lea hehtten dihtii ahte dieđut du birra eai  juogaduvvo bálvalusaid gaskkas.  
Mii dieđuiguin geavvá? 
Helse Stavanger lea ožžon bargun doaimmahit Brukerplana. Dieđuid maid Brukerplanii logahallá, meannudit gielddat ja Helse Stavanger ovttasráđiid. Gielda logahallá dieđuid ja sádde daid viidáseappot Helse Stavangerii. 
Várašupmi, divvun, sihkkun ja geahčadeapmi leat olámuttus dušše beaivái maid oaidná «Dieđut du gielddas» vulobealde. Seamma beaivvi sirdá gielda dieđuid Helse Stavangerii riegádannummara haga, ja dieđut sihkastuvvot gieldda siiddus. 
Helse Stavanger ráhkada statistihka ja raporttaid mat gildii addet oppalašgova bálvalusgeavaheamis ja -dárbbuin. Dieđuid sáhttá dutkamiige geavahit. Dieđut maid geavaha raporteremii ja dutkamii eai sáhte njuolgga dutnje laktašuvvat. Dieđut maid lea Helse Stavangerii sirdán, sihkasta maŋimusat 10 jagi maŋŋil. 
Gielda lea dihtorovddasvástideaddji dasa mo ieš meannuda persovdnadieđuid. Helse Stavanger lea dihtorovddasvástideaddji daid dieđuide maid gielddas sirdá. Jus vásihat ahte dieđut eai meannuduvvo njuolggadusčállosa olis, sáhtát gulahallat Helse Stavanger personsuodjalusáittardeaddjin (PVO), Diehtobearráigeahčuin (Datatilsyn) dahje Stáhta Dearvvašvuođabearráigeahčuin (Statens Helsetilsyn). Eanet dievaslaš dieđuide Brukerplan birra, geahča min personsuodjalusjulggaštusa dás Brukerplan.no.

Dieđut du gielddas 
Áigemearri várašupmái, geahčadeapmái, divvumii ja sihkkumii:   

